
Кеңеске жиналғандар Бұқар жырау 
ауданы Ғабиден Мұстафин кентінің мем-
лекеттік қызметшісіне қатысты тәртіптік 
істі қарастырды. Әдеп  жөніндегі кеңестің 
шешімімен, қолданыстағы заңнама талап-
тарына сәйкес, мемлекеттік қызметшіні 
«атқаратын қызметінен босату» түрінде 
тәртіптік  жауапкершілікке  тарту   ұсы-
нылды.

Айта кеткен жөн, шенеунік 2018 жылы 
Әдеп жөніндегі кеңестің ұсынысымен 
қыз меттік көлікті мас күйінде басқарғаны 
үшін қатаң сөгіс түрінде тәртіптік жауап-
кершілікке тартылған. Жүргізуші куәлігі 
жоқ болса да, 2020 жылы көлік жүргізгені 
үшін тәртіптік жауапкершілікке тартыл-
ды. Өрескел заң бұзушылық әрекеттері-

● ӘДЕП КЕҢЕСІНДЕ

Шектен шыққан шенеунік
қызметтен шеттетілді

Облыстың мемлекеттік қызмет істері департаментіндегі Әдеп жөніндегі 
кеңес отырысында алкогольдік ішімді ішіп, қызметтік көлікті басқарған кент 
әкімінің мәселесі сөз болды. Мемлекеттік қызметкер Әдеп кодексіндегі белгілі 
заңдылық нормаларды өрескел бұзған және бұған дейінгі әрекеттері үшін бел-
гіленген тәртіптік шарадан қорытынды шығармаған. 

Аяулым СОВЕТ,
«Ortalyq Qazaqstan»

● ДЕНСАУЛЫҚ

25 ота жасалды 
Қазақстан Республикасы Прези-

денті Іс Басқармасы Медициналық 
орталығының аймақтағы күндері 
аяқталды. Елордалық мамандар үш 
күнде 25 күрделі операция, мыңнан 
астам адамға семинарлар мен шебер-
лік сабағын өткізді. Сонымен бірге, 
130-дан астам адамды қабылдады. 

Дәрігерлер жасаған күрделі операция-
лар аймақта бұрын-соңды жасалмағанын 
айта кету керек. Науқастардың көпшілігінің 
жағдайы ауыр, диагноздары күрделі еді. Об-
лыстың денсаулық сақтау басқармасы мұндай 
нау қастарды алдын ала келісіп, кәсіби медици-
налық көмек беру үшін дайындаған болатын. 

Емдеу ісінен бөлек, санитария лық-
эпидемиологиялық сараптама орталығының 
өкілдері облыс емханалары мен аурухана-
ларының қызметкерлеріне арналған таныс-
тырылымдар өткізді. Мектепке дейінгі 
ұйымдар педагогтарының қатысуымен дөң-
гелек үстелдер ұйымдастырылды.

Шара әлемдік стандарттарға сәйкес ке-
летін озық технология лар трансферті және 
тәжірибе алмасу, сондай-ақ, медицина маман-
дарының кәсіби біліктілігін арттыруды мақсат 
етеді. Облыс әкімдігі мен Қазақстан Республи-
касы Президенті Іс Басқармасы Медициналық 
орталығы  өзара ынтымақтас тық туралы мемо-
рандумға қол қойғанын айта кеткен жөн.

Өз тілшімізден

Жәрмеңке барысында қарағандылық әй-
елдер әлеуметтік және құқықтық мәселелер 
бойынша кеңес алды. Оның ішінде, денса-
улық сақтау, жұмыспен қамту, білім беру, 
алимент төлеуге қатысты сұрақтарға әлеу-
меттік қызметтер, мансаптық орталық, по-
лиция және басқа да уәкілетті органдардың 
өкілдері жауап берді.  

– 8 наурыз мерекесі қарсаңында біз әйел-
дер істері және отбасылық-демографиялық 
саясат жөніндегі комиссияның қолдауымен 
қоғамдық орында әлеуметтік жәрмеңке өт-
кізуді ұйғардық, –  дейді Қарағанды қаласы 
әкімінің орынбасары Ләззат Ақылжанова. 
– Шараға отбасын қолдау институты өкіл-
дері, психологтар, сот орындаушылары және 
басқалары шақырылды. Бұл барлық мәселе-
лерді қамту үшін жасалды. Сонымен қатар, 
жас суретшілердің аналарға арналған сурет-
тері таныстырылды. Мұндай көрме алаңда-

● ӘЛЕУМЕТТІК ҚОЛДАУ

Жанға жылу, 
жүрекке үміт сыйлады

Мереке қарсаңында әйелдерге арналған «Мүмкіндіктер жәрмеңкесі» ұй-
ымдастырылды. Әлеуметтік жәрмеңке «Таир» сауда үйінде  әйелдер істері және 
отбасылық-демографиялық саясат жөніндегі комиссияның қолдауымен өтті. 
Жалпы, әйелдер қауымын қолдау әрі қорғау – Мемлекет басшысы Қасым-Жо-
март Тоқаевтың үнемі айтып жүрген мәселесі. Биыл 8 наурыз мерекесімен құт-
тықтаған Президент: «Әйелдерге жан-жақты жағдай жасау, олардың құқығын 
қорғау және отбасы институтын нығайту – мемлекеттік саясаттың негізгі ба-
сымдығы. Еліміздің қыз-келіншектері жасампаздық қасиетімен қоғамның 
құндылықтар жүйесін жаңартуға және Әділетті Қазақстанды құруға өлшеусіз 
үлес қоса береді деп сенемін»,  деп атап өтті.

Жансая ОМАРБЕК,
«Ortalyq Qazaqstan»

ры үш сауда орталығында ұсынылды. Менің 
ойымша, әр ана үшін баласының шығар-
машылығын көру қашан да бақыт сыйлайды.

Жәрмеңкеге келген нәзік жандар жұмыс-
қа орналасу мүмкіндіктері, тегін кәсіптік 
курс тар, өз ісін ашуға арналған гранттар, өз-
дерін қызықтырған басқа да мәселелер жө-
нінде сұрап, білді. 

Сауда орталығына келген әйелдер қауы-
мы мұндай шараның ұйымдастырылуы ке-
рек екенін алға тартты. 

– Арнайы ұйымдастырылған көрме, та-
ратылған тәттілер нәзік жандарға білдірген 
ілтипат деп білемін. Түрлі отбасылық мәсе-
лелер бойынша арнайы қызметтер мен ма-
мандарға жүгінуге мүмкіндік бар. Мен өзім 
үшін жаңа нәрселерді білдім. Мәселен, ұялы 
телефонға жүктеуге болатын SOS батырма-
сы бар мобильді қосымша жайлы білдім. Бұл 
қосымша балалардың қауіпсіздігі үшін де 
жақсы. Мен ол туралы туыстарыма айтатын 
боламын, – деп бөлісті әлеуметтік жобаға қа-
тысушылардың бірі Гүлмира Ахматжанова.

Көрме ретінде балалардың аналарына 
арнап салған суреттері қойылғанын атап өту 
керек. Ұйымдастырушылардың сөзінше, 
бұл шараға ерекше жылулық  береді. 

Әлеуметтік мүмкіндіктер мен қолдау-
дың қажеттігі айқын. Ұйымдастырылған 
шара осы қажеттіліктен туындайды. От-
басының цифрлық картасының деректері 
бойынша Қазақстанда 6 миллионнан астам 
отбасы бар. Төрт және одан да көп кәмелет-

ке толмаған балаларды тәрбиелеп отырған 
көпбалалы отбасылардың саны 539 мыңнан 
асады. Әйелдер саны 10,1 миллион, оның 
4,6 миллионы жұмыс істейді. Экономика-
лық қызмет түрлері бойынша әйелдердің 
басым бөлігі білім беру саласында – 79%, 
денсаулық сақтау саласында – 78%, ал 63%-ы – 
тұру және тамақтану бойынша қызмет көр-
сету саласында жұмыс істейді. 

Елде балалы отбасыларды қолдау, атап 
айтқанда тууды ынталандыру, отбасында 
бала тәрбиелеуге жәрдемдесу, көпбалалы 
аналардың беделі мен абыройын артты-
ру, көпбалалы отбасыларды қолдау мақ-
сатында әлеуметтік көмек пен әлеуметтік 
сақтандырудың көп деңгейлі жүйесі қарас-
тырылған. Қазіргі уақытта 2,5 миллион ба-
лалы отбасыға республикалық бюджеттен 
жәрдемақылар мен мемлекеттік әлеуметтік 
сақтандыру қорынан отбасының табысына 
қарамастан әлеуметтік төлемдер тағайын-
далған. 

не қарай әкімге бірнеше рет ескерту жа-
салған. 

Қызметтегі нормаларды бұзу бойын-
ша істі қараған Әдеп кеңесі кент әкімін 
атқарып отырған мемлекеттік қызметінен 
босатуды ұсынып отыр.

Сондай-ақ, кеңесте Осакаров ауданы 

білім бөлімінің лауазымды тұлғасының 
ұйым қызметкерлеріне «Білім» кәсіптік 

одағына кіруді ұсынғаны анықталды. Бұл 
ретте Әдеп жөніндегі кеңес шешімімен, 
қолданыстағы заңнама талаптарына сәй-
кес, мемлекеттік қызметшіні «сөгіс» 
түрінде  тәртіптік  жауапкершілікке  тарту   
ұсынылды. 

Жиында лауазымды тұлғалар тара-
пынан Әдеп кодексінің талаптары бұ-
зылғаны анықталып, тиісті шешімдер 
қабылданды. Сондай-ақ, мемлекеттік ор-
гандардағы тәртіптік комиссияның қыз-
меті, мемлекеттік қызмет және сыбайлас 
жемқорлыққа қарсы іс-қимыл туралы 
Заңнаманы бұзудың алдын алу, әдеп нор-
маларын жетілдіру мәселелері қарасты-
рылды. Мемлекеттік қызмет саласындағы 
кемшіліктер мен заңбұзушылықтар ай-
тылды.

Департамент басшысы Ербол Жол-
данғар «Мемлекеттік қызметте жауапсыз-
дыққа жол жоқ» екенін тілге тиек етті. 
Кеңес құрамындағы нәзік жандарды Ха-
лықаралық әйелдер күнімен құттықтап, 
гүл шоқтарын сыйлады.

Сурет ұйымдастырушылардан

● МЕРЕКЕ ШУАҒЫ

Ұлттық ғылым академиясының прези-
денті Ақылбек Күрішбаев елімізде Халық-
аралық әйелдер күні көптеген жылдар бойы 
ресми мереке болып саналып келе жатқанын 
және адамзаттың әдемі жаратылысы көк-
темнің, сұлулықтың, нәзіктіктің, рухани да-
налықтың күні болып саналатынын ерекше 
атап өтті. Сонымен қатар, дәстүр бойынша 
осы мереке аясында нәзік жандардың саяси, 
экономикалық және әлеуметтік салалардағы 
жетістіктеріне тоқталды. 

Ғалым әйелдерге құрмет 
Алғаш рет ғылымда жүрген қыз-келіншектерге Қазақстан мен Орта Азия-

ның тұңғыш әйел академигі Найля Базанова атындағы марапат тағайындалды.

Аяулым СОВЕТ,
«Ortalyq Qazaqstan»

Ақылбек Күрішбаев ғылымды дамы-
туда арулардың үлесі зор екендігін және 
ғалымдардың жалпы санының 60%-ға 
жуығын құрайтынын атап өтті.

Ұлттық ғылым академиясы салтанатты 
жағдайда Құрмет грамоталарымен мара-
патталған ғалым-әйелдердің еңбегін баға-
лап, отандық ғылымның одан әрі дамуын 
ынталандыру мақсатын көздеді. Осылайша 
Қазақстан мен Орта Азияның тұңғыш әйел 
академигі Найля Базанова атындағы ғылым 
саласындағы ғалым әйелдерге арналған 
Ұлттық ғылым академиясының марапаты 
тағайындалды.

Атап айтар болсақ, әр түрлі бөлімше-
лерде 10 ұл мен 9 қыз өмірге келді. Оның 
11-і – қаланың Михайлов бөлігіндегі №1 
перинаталдық орталықта, 8-і – Пришах-
тинскідегі №2 перинаталдық орталықта. 
Жаңа туылған нәрестелер арасында 4 578 
грамдық нәресте де бар.

Облыстық клиникалық аурухананың 
перинаталдық орталықтарының ұжымы 
мерекені перзентханада қарсы алған ана-
ларды құттықтап, сыйлықтар берді. 

Өз тілшімізден 

● ЖАҒЫМДЫ ЖАҢАЛЫҚ 

19 сәби дүниеге келді 
Мереке күндері облыстық клиникалық аурухананың перинаталдық орта-

лықтарында 19 бала дүниеге келді. Бұл туралы облыстың денсаулық сақтау 
басқармасы хабарлады.

– Біз тұрғындарға түрлі мәсе-
лелер бойынша кеңес беретін 
мемлекеттік және сервистік қыз-
мет көрсету орталығын ашамыз. 
Осы алаңның негізінде біздің 
тұрғындармен өз диалог орта-
лығымыз жұмыс істейтін болады. 
Халықпен барлық кездесулерді 
енді осында өткізетін боламыз, 
басқармалардың, аумақтық де-
партаменттердің басшылары 
және менің орынбасарларым 
тұрғындармен тұрақты негізде 
кездесу өткізіп отырулары тиіс, – 
деді  аймақ басшысы Ермағанбет 
Бөлекпаев.

Мәлім болғандай, Кесте құ
рылған. Алғаш болып халықпен 
кездесуді облыстың білім, кәсіп-
керлік, энергетика және ТКШ, 
сондайақ, өнеркәсіп және ин-

● РЕСМИ

Бұқарамен 
бетпе-бет жүздесу

Қарағандыда мемлекеттік және сервистік қызмет көрсету 
орталығы ашылды.  Онда облыс әкімі мен оның орынбасар-
ларынан бастап, барлық басқармалар мен департаменттердің 
басшылары халықты қабылдайтын болады. Өңір  тұрғында-
ры түрлі мәселелер бойынша кеңес алады. 

Жансая ОМАРБЕК,
«Ortalyq Qazaqstan»

Басқарма басшысының дерегі-
не сүйенсек, халықтың спорттық 
инфрақұрылыммен қамтамасыз 
етілуі былтыр 65,4%ды құрапты. 
Биыл сол көрсеткішті 66,6%ға 
жеткізу жоспарланып отыр екен. 
Жоспарды орындау мақсатында 
облыста жалпы сомасы 6 млрд. 
96 млн. теңгеге 8 ірі спорт ны-
санының құрылысы мен қайта 
жаңғырту жұмыстары жүргізілу-
де. Аймағымызда 1 247 спорттық 
ғимарат жұмыс істеп тұр. Соның 
299ы ауылдарда орналасқан. 
Мәселен, Бұқар жырау ауданы-
ның Ғабиден Мұстафин атындағы 
ауылында 320 орынға арналған 
дене шынықтырусауықтыру ке-
шені бой көтермек. Жобаның 
құны – 1 млрд. 803,5 млн. теңге. 
Әуелдегі жоспар бойынша жоба 
келесі жылы тапсырылуы тиіс. 
Бүгінде жұмыстың 50%ы жа-
салыпты. Сонымен қатар, Абай 
ауданындағы Топар кентінде де 
дәл осындай 100 орындық кешен 
салынбақ. Бұл жобаның құны 
694,1 млн. теңге. Жоспар бойын-
ша 2024 жылы қолданысқа беріл-
мек. Ақтоғай ауданындағы Сары-
шаған ауылында да 150 орындық 
кешен ашылады. Ал, бұл жобаның 
құны – 932,6 млн. теңге. Саран 
қаласының Ақтас кентінде құны 
1 млрд. 113,8 млн. теңге болатын 
150 орындық, Приозерск қаласын-
да 874,9 млн. теңгеге 210 орын-
дық кешен ашылмақ. Қарқара-
лыда 338,5 млн. теңгеге стадион 
құрылысы жүріп жатыр. Қарқара-
лы ауданындағы Қарағайлы кенті 
де дене шынықтырусауықтыру 
кешенімен қамтамасыз етілмек. 
Осакаров ауылы тұрғындарының 
игілігіне жүзу бассейні берілмек. 

– Сондайақ, «Қазақстан 

Нәтиже сараланып, 
меже белгіленді

Мемлекет басшысы Қасым-Жомарт Тоқаев «Ұлт денсау-
лығын бекемдеу мәселесі де өте өзекті. Барлық жас санаты ара-
сында бұқаралық спорт түрлерін насихаттай беру керек. Бала-
лар үшін спорттық инфрақұрылымның барынша қолжетімді 
болуын қамтамасыз ету керек. Бұқаралық спортты дамыту – 
пирамидаға айналуы қажет. Оның басына чемпиондар шықса, 
оның негізінде біз сау әрі саналы ұрпақты, мықты ұлтты қалып-
тастырамыз» деген еді. Ұлт болашағы жас буынның саламатты 
өмір салтын ұстануы маңызды екені мәлім. Облыс әкімдігінде 
осы тақырыпты таразылаған аппараттық жиын өтті. Облыс 
әкімі Ермағанбет Бөлекпаевтың төрағалығымен өткен жиында 
облыстық дене шынықтыру және спорт басқармасының бас-
шысы Темірхан Абылаев баяндама жасап, аймақ спортының 
бүгінгі ахуалы жайында есеп берді. Сонымен қатар, облыстық 
ішкі сая сат басқармасының басшысы Нұрлан Бикенов пен об-
лыстық мәдениет мұрағаттар және құжаттама басқармасының 
басшысы Еркебұлан Жұмакенов Наурызды мерекелеу жоспа-
рымен бөлісті. 

Ерік НАРЫН,
«Ortalyq Qazaqstan»

халқына» қоры есебінен Ақтоғай 
ауданының Шашубай кентінде, 
Қарқаралы ауданының Бүркіт-
ті ауылында, Балқаш қаласында, 
Бұқар жырау ауданының Баймырза 
кентінде және «СамұрықҚазына» 
қоры есебінен Бұқар жырау ауда-
нының Доскей кентінде, Қарқа-
ралы ауданының Жарлы кентінде 
жылдам салынатын спорт кешен-
дерінің құрылысы жоспарлануда, 
– деді Темірхан Абылаев. 

Облыстық ішкі саясат басқар-
масының басшысы Нұрлан Бике-
нов алдағы Ұлыстың ұлы күнінде 
өңірде қандай шаралар атқарыла-
тынын атап өтті. 

– БАҚтарда, әлеуметтік же
лілерде тақырыптық айдарларды 
ашып, арнайы шығарылымдар-
ды, сұхбаттарды, роликтерді ор
налас тырамыз. Бұл шаралар 14
23 нау рыз аралығында жүзеге 
асады. Жалғызбасты зейнеткер-
лердің ау лаларында еріктілердің, 
жастардың қатысуымен «Қайы-
рымдылық» акциясы ұйымдасты-

рылады. Қайырымды істер бір 
айға жалғасады. «Наурыз – базар-
лық» маусымы ашылады. Яғни, 
сауда орындарында, автобус және 
теміржол қатынастарында тауар-
ларға жаппай жеңілдіктер жаса-
лады. Екінші деңгейдегі банктер 
«Наурыз жұма» акциясын өткізеді. 
Тұрғындар қарызды пайызсыз 
бөліп төлей алады. «Сарыжайлау» 
кинотеатрында «Қазақфильм
нің» алтын қорынан тақырыптық 
фи льмдерді көрсетеміз. Аз қам
тылған отбасылар мен балалар 
үйлерінің тәрбиеленушілеріне На-
урыз логотипі бар сыйлықтар мен 
ұлттық тәттілерді тарату бойынша 
акция ұйымдастырылады, – деді 
Нұрлан Бикенов. 

Наурыз мейрамын атап өту-
дің жаңа тұжырымдамасына сәй-
кес өңірде алпыстан астам шара 
ұйымдастырылмақ. Бұл туралы 
облыстық мәдениет, мұрағаттар 
және құжаттама басқармасының 
басшысы Еркебұлан Жұмакенов 
айтты. 

– Атқарылатын шаралардың 
барлығы дерлік қоғамдағы бірлік 
пен ынтымақты нығайтуға бағыт-
талған. Сонымен қатар, еліміздің 
дамуына қажетті құндылықтарды 
насихаттаймыз. Дәстүрлі түрде 
Наурыз мерекесі экспозициялық 
киіз үйлер орнатумен, халық 
салтдәстүрлерін, ұлттық киімдер 
мен ұлттық тағамдарды көрсе-
тумен және басқа да жаппай ха-
лықтық мерекелер мен фольклор-
лық қойылымдар форматында 
өтеді. Мерекенің жаңаруын көр-
некі көрсету үшін Қазақстан Рес
публикасы Президенті Әкімшілігі 
үйлесімділік пен кемелдікті бей-
нелейтін үш қызғалдақ бейне-
ленген наурыздың бірыңғай ло-

готипін бекітті, – деді Еркебұлан 
Жұмакенов. 

14 наурызда Сәкен Сейфул-
лин атындағы қазақ драма  те-
атры актерлерінің қатысуымен 
облыстық өлкетану мұражайын-
да театрландырылған қойылым 
өтеді. Халықтық шығармашылық 
ұжымдардың қатысуымен қала-
лар мен аудандардың мәдениет 
үйлерінде тақырыптық театрлан-
дырылған қойылымдар ұйымдас
тырылады. Колледж және жалпы 
білім беретін мектеп оқушылары-
ның да қатысуымен тақырыптық 
қойылымдар жоспарланған. 

15 наурызда қиын жағдай-
ға тап болған адамдарға көмек 
көрсететін ізгіліктің әлеуметтік 

марафоны атқарылады. Ауыл 
шаруашылығы өндірушілерінің 
қатысуымен облыстың қалалары 
мен аудандарында ауыл шаруа
шылығы шағын жәрмеңкелері 
есігін айқара ашады. Осакаров 
ауданының көпбалалы отбасыла-
рына 8 және 18 пәтерлі үйлердің 
кілттері табысталмақ. 

Ал, 22 наурызда Қарағанды-
ның орталық саябағында «Құс қа-
натты Наурыз» театрландырылған 
мерекесі өтеді. Сонымен қатар, 
облыстың қалалары мен ауданда-
рының орталық саябақтары мен 
алаңдарында жаппай мерекелік 
ісшаралар мен бұқаралық серуен-
дер ұйымдастырылады. 

1422 наурыз аралығында атқа-
рылатын шаралардың тізімі ұзақ. 
Облыс басшылығы Ұлыстың ұлы 
күнінде ұлттық рухты және із-
гілікке толы дүние танымымызды 
жаңғыртуға баса мән беріп отыр. 

Суретті түсірген 
Жангелді ӘБДІҒАЛЫМ

дустриялықинновациялық даму 
басқармаларының басшылары  
өткізеді. Кездесулер 13, 20 нау-
рызда сағат 11:00ден 13:00ге 
дейін және 16:00ден 18:00 ара-
лығында Тәттімбет көшесі, 709 
мекенжайында орналасқан ха-
лыққа қызмет көрсету орталығы 
ғимаратында өтеді. 

Мемлекет басшысының «Ха-
лық үніне құлақ асатын мемле-
кет» тұжырымдамасын негізге 
ала отырып, барлық деңгейдегі 
әкімдер халықпен кездесуі тиіс. 
Бұл жайлы «Қазақстан Респу-
бликасының Президенті туралы» 
Заңының 17 және 21баптарына 
сәйкес және қоғамды одан әрі 
демократияландыру, елде жүр-
гізіліп жатқан  реформалар тура-
лы халықты хабардар ету, жер-
гілікті атқарушы органдардың 
ашықтығын, жауапкершілігін, 
есептілігін арттыру мақсатын-
да Президенттің қаулысы бар.

«Достық аруларының» даналық мектебі

 «Достықтың арулары» шара-
сына қоғам тұтастығын сақтауда 
сүбелі еңбек етіп жүрген нәзік 
жандар жиналды. Мұнда ғалым 
да, шебер де, педагог те, кәсіпкер 
де, этномәдени бірлестіктердің 
өкілдері де бар. Ұлты мен діні 
бөлек болса да, ойы мен тілегі 
бір жерден шыққан белсенділер  
аймақтың дамуына қашанда өз 
үлестерін қосып келеді. Жиынға 
қатысқан облыстың ішкі саясат 
басқармасы басшысы Нұрлан Би-
кенов елдегі бірлікті нығайтып, 
берекені еселеп жүрген жандар-
дың еңбегін ерекше атап өтті. 

– Бірлік пен татулық қазіргідей 
уақытта еліміздің іргесін берік ете 
түседі. Бұл ретте Қазақстан халқы 
Ассамблеясының алатын  орны 
бөлек. Достық үйінде барлық эт-
номәдени бірлестіктер, үкімет-
тік емес ұйымдар орналасқан. 61 
этномәдени бірлестіктің 24інде 
аналар кеңесі, ақсақалдар кеңесі 
бар. Оның барлығы да аймақтың 
қоғамдық өмірі үшін маңызды. 
Олар өткізетін ісшаралардың 
мәні де ерекше. Осындай шуақты 

Бір қолымен бесікті, екінші қолымен әлемді тербейтін нәзік 
жандар хақында төл мерекеде көп айтылды.  Құрмет пен ілти-
патқа толы түрлі шаралар ұйымдастырылды. Соның бірі  Дос-
тық үйінде өтті. Мемлекет басшысы Қасым-Жомарт Тоқаев: 
«Озық мемлекеттің бір маңыз ды белгісі – әйелдердің қоғамдағы 
мәртебесі. Сондықтан әйелдердің құқығын қорғау мәселесіне 
ерекше назар аударуымыз керек» деп атап өткен болатын. Шы-
нымен де әйелдер қай қоғамның болса да әлеу меттік дамуына оң 
ықпал ететіні айқын.  

Жансая ОМАРБЕК,
«Ortalyq Qazaqstan»

мерекеде сіздерді құттықтау мүм-
кіндігі туғаны үшін қуанышты-
мын. Денсаулық, отбасылары ңыз
ға береке тілеймін, – деген Нұрлан 
Бикенов гүл мен естелік сыйлық 
табыстады. 

«Джорджия2007» грузин қо
ғамдықмәдени орталығының мү-
шесі  Татьяна Лисиченко мерекеде 
ескерген билік өкілдеріне риза-
шылығын білдірді. 

Сонымен қатар, «Сенімен бо-

лашақ» қоғамдық бірлестігінің 
Қарағанды облыстық филиалы 
бас шысы Индира Тоқмурзина, 
«Диа лог» даудамайды шешу ор-
талығының директоры Татьяна 
Савицкая, журналист Гүлнұр Жә-
кен алғысын білдірді. 

– Бір үстелдің басында түрлі 

этнос пен діннің, түрлі маман-
дық иелерінің бірге отыруы сіз 
айтып отырған тұрақтылық пен 
бейбітшіліктің жемісі. Нәзік жан-
дар отбасынан бөлек, қандай да 
бір қоғамдық мәселелерді шешу-
ге атсалысады. Кейінгі жылдары 
әйелдерге қолдау мен мүмкіндік-
тің молайғанын байқауға болады. 
Басшылықта жүрген, кәсіппен 
айналысатын әйелдердің қатары 
көбейіп келеді. Мемлекет басшы-

сы да бұған мән беріп отыр, – деді 
Гүлнұр Жәкен. 

Қазір шағын және орта бизне-
стегі әйелдердің үлесі жыл санап 
өсіп келеді. Мұны Президент те 
айтты. «Бұл – әйелдер кәсіпкер-
лігіне мемлекет тарапынан көр-
сетілген жүйелі қолдаудың нәти-

жесі», – деген болатын былтырғы 
8 наурыздағы құттықтау сөзінде.

Президенттің айтуынша, әйел-
дер әділ, дана әрі тапқыр басшы 
бола алатынын өмірдің өзі дәлел-
деп отыр. Мемлекет басшысының 
тапсырмасымен Отбасы және ген-
дерлік саясат туралы жаңа тұжы-
рымдама қабылданғанын, онда әй-
елдердің өзінөзі дамытуына мол 
мүмкіндік беруге бағытталғанын 
атап өткен орынды. 

Жобаның мақсаты – үздік 
идея лар мен әлеуметтік жобалар-
ды жүзеге асыратын әйел көшбас-
шыларды қолдау, біріктіру және 
ілгерілету. Еліміздің барлық өңір-
лерінен ұсынылған 260 жобаның 
ішінен комиссия үздік 20 жобаны 
таңдады. Қарағанды облысынан 
13 өтініш түскен. 

Әлия Баймурзина 2018 жылы 
Теміртауда ерекше балалар мен 
олардың атааналарына көмектесу 
үшін отбасыларды қолдау орта-

лығын құрған болатын. Бірнеше 
жылдан бері ол сәтті жұмыс істеп 
келеді. Жоба ерекше балалардың 
өмірін өзгертіп, олардың ашылуы-
на, бақытты және сенімді болуына 
көмектеседі. Орталықта түзету, 
психологиялық, заң көмегі тегін 
көрсетіледі. Сондайақ, жастар 
әлеуметтенуге көмек алады.

Байқау жеңімпаздары ұлттық 
комиссияның 25 жылдығына ар-
налған әйелдер форумына қатыс
ты.

● БАЙҚАУ

Жерлесіміз 
жеңімпаз атанды

8 наурыз – Халықаралық әйелдер күніне орайластырылған 
«Ару Ана» республикалық жобалар байқауында теміртаулық 
«Жаңа күн» қоғамдық бірлестігінің төрағасы Әлия Баймурзи-
наның жобасы үздік деп танылды. Байқау Астана қаласында 
Қазақстан Республикасы Президенті жанындағы Әйелдер ісі 
және отбасылық-демографиялық саясат жөніндегі ұлттық ко-
миссияның қолдауымен өтті. Ал, жеңімпаздарға марапатты 
аталған комиссияның төрағасы Аида Балаева табыстады. 

Салтанат ІЛИЯШ,
«Ortalyq Qazaqstan»

ҚАРАҒАНДЫ ҚАЛАСЫ ТҰРҒЫНДАРЫНЫҢ 
НАЗАРЫНА!

«Қарағанды облысының мемлекеттік сəулет-құрылыс бақы-
лау басқармасы» мемлекеттік мекемесінде сағат 9:00-ден 18:30-ға 
дейін сенім телефоны жұмыс істейді. Сіздер басқарма қызметкер-
лерінің мемлекеттік қызметшілердің  Əдеп кодексінің, мемлекеттік 
қызмет жəне сыбайлас жемқорлыққа қарсы іс-қимыл туралы заң 
талаптарын бұзу фактілері жөніндегі ақпаратты 43-22-43 телефоны 
бойынша хабарлай аласыздар.

д

Е.Бөкетов Қарағанды университетінің экономика жəне заң 
факультеттері бакалавриат пен магистратураның келесі 

мамандықтары бойынша мамандар даярлайды:
«IT-кəсіпкерлік жəне цифрлық экономика», «Математикалық экономика, статис-

тика жəне деректерді талдау» (информатика + математика), «Экономика», «Менед-
жмент», «Есеп жəне аудит», «Қаржы», «Мемлекеттік жəне жергілікті басқару», 
«Маркетинг жəне SMM», «Логистика», «Мемлекеттік аудит», «Əлемдік экономика», 
«Кəсіпкерлік жəне жобаларды басқару» (география + математика), «Туризм», «Мей-
рамхана ісі жəне қонақ үй бизнесі» (география + шет тілі), «Құқықтану», «Халық-
аралық құқық», «Сот жəне прокурорлық қызмет», «Кəсіпкерлік қызметті құқықтық 
реттеу», «Қылмыстық кірістерді жылыстатуға жəне терроризмді қаржыландыруға 
қарсы іс-қимыл жəне экономикалық қауіпсіздік», «Мемлекеттік билік жəне басқару 
органдарының қызметін құқықтық қамтамасыз ету», «Бизнесті заңдық қамтама-
сыз ету», «Жеке құқық» (дүниежүзі тарихы + адам, қоғам, құқық). Мемл.лицензия: 
KZ83LAA00018495, «ҚР Білім жəне ғылым министрлігінің Ғылым жəне білім сала-
сында сапаны қамтамасыз ету комитеті» 28.07.2020 ж. берген, тел.: 8(7212)35-64-05, 
https://buketov.edu.kz/, priemka@ksu.kz 

№59

После смерти Макаримова Серика Мурзагалиевича умершего 3 
января 2024 года открыто наследственное дело. Всем заинтересо-
ванным лицам обращаться к нотариусу Динисламовой Минданье 
Гайнетдиновне. Город Сарань, улица Джамбула, дом 67А. Офис 2, 
телефон: 87014379918; 87085949202.

№87

«Бұқар жырау ауданы əкімінің  аппараты» ММ медицина сала-
сының еңбек ардагері 

Қамиджан ТҰҢҒЫШБЕКОВТІҢ
қайтыс болуына байланысты, марқұмның отбасы мен туған-туыс-
тарының қайғысына ортақтасып, көңіл айтады.

№88

Соңғы сегіз жылда (2016 жыл-
дан бері) екі рет инфаркт алып, 
бүйрекке төрт рет ота жасаттым. 
Аурудың азабын тартып баққан 
жан үшін дəрігер атаулы Алладан 
кейінгі құдірет иесі болып тұрады 
екен. Мейлі хирург, мейлі уролог, 
мейлі кардиолог болсын, ақ халат-
ты дəрігер көрсем, құрақ ұша құр-
мет көрсеткім келеді де тұрады. 

Ал, бүгінгі кейіпкерім – менің 
тəніме жабысқан кеселдің біріне 
де (жүрек, бүйрек, қант диабеті) 
қатысы жоқ, травматолог. Аты 
аңызға айналған Хафиз Мақа-
жановтың төл шəкірті, меди-
цина ғылымдарының докторы, 
профессор Құсни Елеуов. Үнемі 
жақсыларға жанастырып жүретін 
Зарқын ағам таныстырған.

Жақында ғана облыстың ден-
саулық сақтау басқармасынан ха-
барласып, 12 наурыз күні Құсни 
Əменұлының 90 жасқа толатыны 
туралы құлағдар етті. Елең еттік. 
Алпыс жылдан астам уақыт қо-
лынан қандауыры түспеген асыл 
текті ағаның Балқантаудан бастау 
алып, Қарағандыда тұғырланған 
тағылымды тағдыры мені де қы-
зықтырып жүретін. Осыдан екі 
жыл бұрын шаңырағында болып, 
Мəриям шешейдің қолынан дəм 
татқаным, аңыз ағамен аз-кем сұх-
бат құрғаным жəне бар. Бұл жолы 
мазаламадым. Екі жыл бұрынғы 
сұхбатта жадыма тоқып алғаным-
ды жаңғыртып көрдім. Мақтан-
бады. Екі сөзінің бірі «Хафиз Жа-
набаевич» болған. Ұстазға деген 
құрметі мен сағынышы ғой...

***
Тоқсан деген жасыңызды сер-

гек қарсы алғалы отырған қарт 
дəрігердің тағдырына қапа болар 
жері жоқ. Сөз – түзу, қимыл – ши-
рақ. Түбі – Қаракесектің Шанша-
рымен бір туатын Үсеннен. Қазақы 
қалжыңға ұсталығын аңғардым. 
Қаны Шаншармен араласқан ата-
ның ұрпағы болған соң, тілінің қы-
ршымасы қалай болмасын?! Атасы 
Үсен болған соң, хирург болмай 
кім болсын дедім іштей.

...1934 жылы 12 наурызда 
бұрынғы Қу ауданының Арқалық 
ауылдық кеңесіне қарасты «Қы-
зыл ту» колхозында туған. Кол-
хоздың басында емес, «Баубек» 
қыстағында. Мектепке барғанша 
Мəжікен əжесінің бауырында 
өсіпті. 1942 жылы өздері тұратын 
«Қарашоқы» ауылынан 2-3 шақы-
рым жердегі «Жаңанегіз» колхо-
зында мектеп табалдырығын атта-
ды. Жаяу, тау асып барып оқыды. 
Сұрапыл соғыс жылдары ғой, мек-
тепте бала азая бастады. Майдан-
нан «қара қағаз» алып, асыраушы-
сынан айырылған шаңырақтың 
буыны бекіп, бұғанасы қатпаған 
балалары оқуды 5-6 сыныпта тас-
тап кетіп жатты. Сөйтіп, Құсни 
аға оқып жүрген жетіжылдық мек-
теп бастауыш мектепке айналды. 
Оқуға зерек баланың болашағы 
үшін бастауыш мектеп білімі аз-
дық етеді. Ұлының таудай тала-
бын аңғарған əкесі бастауыш мек-
тептің төрт сыныбын үздік бітірген 
12 жасар баласын інісі Қабышқа 
ілестіріп Қарағандыға жіберді. 
Қабыш ағасы ауылда бірге оқып, 
бірге өскен досы, туысы Смағұл 
Қайшыбаев екеуін Қарағандыдағы 
жалғыз қазақ мектебі Жамбыл 
атындағы мектеп-интернатқа ор-
наластырды. Бірақ, оқуларының 

● МЕРЕЙ

Мақажановтың шəкірті
соңғы екі жылын аудан орталығы 
Егіндібұлақтағы орта мектептен 
бітірді.

Бас-аяғын қосқанда, Құсни 
аға Қарағанды қаласында 76 жыл 
тұрыпты. Ал, қазыналы Қараған-
дының қала мəртебесін алғанына 
биыл 90 жыл толғанын ескерсек, 
Құсни Елеуов те Қарағандымен 
бірге жасап, бірге өсіп, бірге өр-
кендеді деуімізге əбден болады.

***
...1952 жылы Қарағанды ме-

дицина институтына бір Арқалық 
ауылынан сегіз талапкер құжат 
тапсырады. Бəрі оқуға түседі. 
Барлығының сонау шалғайдағы 
Арқалықта оянған «Дəрігер бо-
ламын» деген аяулы армандары 
орындалады. Олар Нығмет Қасы-
мов, Ризабек Əбуғалиев, Баянды 
Əбзалиев, Мұқыш Сəбитов, Тілеу-
бай Жұмаділов, Аман Құсайынов, 
Əнуарбек Ілдебаев жəне Смағұл 
Қайшыбаев еді.

Соғыстан кейінгі ауыр жыл-
дар...  Ел еңсесі көтеріле қой-
маған. Əйтеуір, Қарағанды меди-
цина институтының білім беру 
базасы Одақ көлемінде көш бастап 
тұр. Сталиндік репрессия салда-
рымен ҚарЛАГ-тың дəмі тартқан 
небір мықты академиктер мен 
профессорлар жазасын өтегеннен 
кейін осында қалып, ұстаздық 
еңбектерін осында жалғастырып 
жатқан. Өмір ғой, біреудің соры 
біреуге бақ болады да... Оның 
сыртында, Қарағанды одақтық 
маңызы бар өндіріс ошағы болған-
дықтан, мұнда таңдаулы мамандар 
мақсатты түрде жіберіліп тұрған. 
Құсни ағалар оқыған жылдардағы 
студенттердің бағы сол – Одаққа, 
тіпті, əлемге танымал ғалымдар-
дан дəріс алғандығы. Олардың 
қатарында Қарағанды мединсти-
тутын ашылған күннен бастап, 
ширек ғасырға жуық басқарған 
П.Поспелов, ғалымдар Н.Аль-
бертон, Ю.Беляев, А.Брофман, 
И.Забиров, А.Земец, И.Каганович, 
 А.Керопян, В.Карлинский, Б.Ко-
ган, т.б. медицина саласының май-
талмандары болды. 

Ол уақытта «жаңа қала» де-
геніңіздің өзі шашыраңқы ор-
наласқан. Бірінші курсты Қапан 
есімді ағайының үйінде жатып 
оқыған Құсни аға екінші курста 
жатақханаға ауысады. 

– Жатақханамыз қаланың шет 
жағындағы 32-ші орамда орна-
ласқан. Екі қабатты ғимарат ор-
талық жылу жүйесіне де қосыл-
маған. Əр бөлмеде – құдықсыз, 
тік тартпа пеш. Өзіміз жағамыз. 
Жылу ұстамайды. Суды да тасып 
ішеміз. Екі бала бір кереуетке ұй-
ықтап, екінші матрацты үстімізге 
жамыламыз. Таңертеңгі шайға 
əкеліп қойған суымыз да қатып 
қалады. Сонда да, сол заманның 
студенттері қиындыққа мойымай, 
тек білім алуды ғана ойлады, – деп 
қызығынан қиындығы басым сту-
денттік жылдарын есіне алды қарт 
профессор.

Студент кезінде ота жасағаны 
бар. Төртінші курс бітірген жылы 
жазғы дəрігерлік практикадан өту 
үшін қаланың Шахта ауданын-
да орналасқан №8 аурухананың 
хирургия бөлімшесіне жолдама 
алады. Бөлімше меңгерушісі сая-
си айыппен жер аударылып кел-
ген Борис Свердлин деген білікті 
хирург екен. Өзінің білгенін үй-
ретті. Күрделі оталарға өзімен 
бірге қатыстырып, хирургиялық 
оталардың қыр-сырына қанықты-

рды. Өзіне жеке палата бекітіп 
беріп, жас хирург сол палатадағы 
науқастарға күні-түні қызмет 
көрсетеді. Жауапкершілігі зор 
мамандыққа тез машықтанғаны 
соншалық, бөлімше меңгерушісі 
Құсни ағаны ешқандай аға дəрі-
герсіз дербес кезекшілікке де 
қалдыра бастады. Сондай кезек-
шіліктің бірінде соқырішек диа-
гнозымен түскен науқасқа жаса-
луы керек шұғыл отаны өзі жасап 
шыққан. Таңертең жұмысқа кел-
ген Борис Давыдович студент Еле-
уов жасаған отаның сəтті болға-
нына көзі жетіп, шəкіртіне ерекше 
риза болып еді.

***
1958 жылы институт бітірген 

жас маман жолдамамен туған елі 
Егіндібұлақ ауданының «Комсо-
мол» совхозына учаскелік дəрігер 
болып жіберіледі. Алайда, бала 
күнінен «Хирург боламын» де-
ген арманы оны Қарағандысына 
жетеледі де тұрды. Оның үстіне, 
медицина институтының соңғы 
курстарында оқып жүрген Ақмола-
ның аруы Мəриямға деген ынтық 
сезімі ауыл дəрігерін алаңдата бер-
ген. Жүрегіне құндақталған мөлдір 
сезім сергелдеңінен арылу үшін 
Қарағандыға ауысу керек. Бұл 
мəселе де оңынан шешіле кетті. 

Сөйтіп, 1960 жылы Қараған-
дыға оралып, №9 ауруханаға хи-
рург болып орналасты. Сол жылы 
Мəриям Кенжебайқызымен шаңы-
рақ көтерді. Мəриям апай – көз 
дəрігері. Бұл жылдары Қарағанды 
облысының денсаулық сақтау са-
ласында есімі республика тұрмақ, 
одаққа танымал хирург-ортопед 
Хафиз Мақажановтың абыройы 
асқақтап, айтқаны жүріп тұр еді. 
Осы Хафиз Жаңабайұлының 
бас тамасымен барлық аурухана-
лардағы хирургия бөлімшелері 
біріктіріліп, дербес аурухана 
құрылды. Сол кезде біздің кейіп-
керіміз Құсни Елеуов облыстық 
көпсалалы клиникалық ауруха-
наның жарақат-ортопедия бөлім-
шесінің меңгерушісі болып шыға 
келді. Бұған дейін №9 ауруханада 
істеген кезінде институтта дəріс 
берген ұстазы Александр Керо-
пяннан травматология əліппесін 
əжептəуір меңгеріп алған-ды. Ол 
кісі 1960 жылы облыстық ауруха-
надан кетіп, Майқұдықтағы тубер-
кулез емханасының бір ғимаратын 
алып, сол жерден кардиохирургия 
орталығын ұйымдастырды. Бұл 
өңірде жүрекке тұңғыш рет ашық 
ота жасаған да осы Керопян еді. 
Кейін бір дөкей бастықтың əй-
елінің жүрегіне ота жасап, ажал-
дан арашалап қалады да, сол кісі 
арқылы жеке аурухана салғызады. 
Бүгінде бүкіл Қазақстанға əйгілі 
Қарағанды кардиохирургия орта-
лығы Құсни ағаның ұстазы Алек-

сандр Керопянның ықпалымен 
салынған.

Ал, Құсни аға облыстық кли-
никалық аурухананың жарақат-ор-
топедия бөлімшесін басқарған 
жылдарында тікелей профессор 
Хафиз Мақажановпен қоян-қолтық 
қызмет атқарды. Ұстазының мінезі 
шапшаң, қимылы шалт болғанын 
сағынышпен еске алады. 

– Екеуміз кейбір науқастардың 
ем-домына қатысты сөзге келіп, 
шартпа-шұрт бола қаламыз. Бас 
дəрігер екен деп, мен қайтпай-
мын. Жас қой деп, ол кісі қайтпай-
ды. Бірақ, айналасы бір сағатта 
«Құсни, жүр, бір партия шахмат 
ойнайықшы» деп келіп тұратын, 
жарықтық, – деген кезде ардагер 
хирургтің даусы жарықшақта-
нып кетті. Ұстазына деген сағы-
ныштың нəзік толқыны бізді де 
бейжай қалдырмады.

...Қарағанды өндірісті аймақ 
болғандықтан, жарақат көп тір-
келеді. Ондай сəттерде Хафиз 
Жаңабайұлы бастаған Қараған-
ды травматологтары тəуліктік 
жұмыс режиміне көшеді. Жеке 
мектеп болып қалыптасқан 
Мақажанов тəжірибесі бүкіл 
одақ көлеміне насихатталып жа-
тады. Ол кісі өмірден өткеннен 
кейінгі мына бір жағдай есіне 
түссе, Құсни аға мұңайып та, 
мақтанып та қалады.

Сонау 80-ші жылдардың орта 
шенінде Украинаның астанасы 
Киевтен келіп 18 жасар қыз бала 
емделді. Еуропаның керемет кли-
никалары тұрғанда, Қарағандыға 
келуінің себебі – Мақажанов мек-
тебінің даңқы. «Өзі өмірден өтіп 
кетсе де, аңызға айналған Мақа-
жановтың шəкірттері бар деп 
келдік» дейді қыздың ата-анасы. 
Дəл осы сəтте өзін Хафиз ағасы-
на шəкірт етіп, сол кісінің сенімін 
ақтау жолында тер төгіп жүрген 
тағдырына шексіз риза болып еді. 
«Мақажановтың шəкірттері бар 
деп келдік». Олар кімдер? Олар – 
Құсни Елеуов пен Отан Мақышев. 
Ақыры сол қызды Құсни аға тура 
бір жыл емдеп, аяғынан тұрғызып 
жіберген екен.

...Жақында бір танысым ағасы-
ның жол апатынан аяғы кем болып 
қалғанын айтты. Сөзінің төркіні 
«Таныс ортопед бар ма?» деген-
ге келді. Мақажановтың алдын 
көрген Құсни аға тоқсанға келіп 
жатыр. Отан Мақышұлы зейнет 
демалысына шығып кеткен. Кім 
қалды екен? Негізін Хафиз Мақа-
жанов қалаған іргелі мектеп қой, 
ізбасарлары бар шығар... Дəстүр 
үзілмейді. 

Ал, Құсни Елеуов секілді Арқа 
медицинасының алтын кездігін 
тот баспайды!

Сурет 
кейіпкердің жеке мұрағатынан

Ерсін МҰСАБЕК,
«Ortalyq Qazaqstan»

Басқарма басшысы жастар-
мен кездесуде қазақ тілінің 
қолданыс аясын кеңейтіп, тіл 
саясаты мəселелері бойынша 
екіжақты мəдениетті диалог ор-
нату мақсатын көздеді. Жастар-
дың патриоттық сезімдерін ояту 
мақсатындағы шараға халықара-
лық «Қазақ тілі» қоғамының об-
лыстық филиалының төрағасы 
Айтбай Жұмағұлов, Е.Бөкетов 
атындағы Қарағанды универ-
ситетінің заң факультетінің аға 
оқытушысы  Руслан Тоқатов, 
«ALTYN ORNEK» ЖК директо-
ры, облыстық «JADIGER» қол-
өнершілер қауымдастығының  
төрағасы Перизат Құлымбетова 
қатысты.

Руслан Тоқатов  Мағжан Жұ-
мабаевтың «Ұлтқа тілінен қым-
бат нəрсе болмақ емес, бір ұлт-
тың тілінде сол ұлттың сыры, 

● МӘДЕНИЕТ ОШАҚТАРЫНДА

Жастар – 
диалог алаңында

Қасым үйінде облыстың тілдерді дамыту жөніндегі басқар-
масы басшысы Салтанат Əбеуова қарағандылық жастармен 
кездесті. «Туған тілің – түп қазығың» тақырыбындағы ер-
кін форматтағы кездесуге облыс жастары, жас кəсіпкерлер, 
қоғам белсенділері, мектеп оқушылары қатысты. 

Аяулым СОВЕТ,
«Ortalyq Qazaqstan»

леріне қол жеткізу, сол арқылы 
əлемдік ғылым айналымына қа-
зақтың тіл білімін негіздейтін 
ұғымдарды енгізу – маңызды 
екенін атап өтті. 

– Қазақ тілі – қазақ халқы-
ның  рухани, мəдени байлығы, 
баға жетпес құнды қазынасы. 
Осы құндылықтарды сақтап 
қалу мақсатында үлесін қосып 
жүрген жастар аз емес. 

Тіл – мемлекеттің тұғырлы 
тірегі, халықтың рухани бай-
лығы, өткені мен болашағы-
ның айқын өрнегі. Ана тілінің 
қадір-қасиетін біле білген 
халқымыз оны ұлттың рухы-
на, қазына байлығына балай-
ды. Біздің осындай халықтық 
қасиетті мұрамыз, ана тіліміз 
– қазақ тілі. Ендеше ұлттық 
құндылықты барынша дəріптей-
тіндер қатары артса екен, – деді 
Перизат Құлымбетова. 

Жастар мемлекеттік тіл 
мəртебесін көтеру жолдарына 
тоқталды. Тілдік орта, тіл жəне 

тарихы, тұрмыс-тіршілігі, мінезі 
айқын көрініп тұрады» дегенін 
тілге тиек етті. Мемлекеттік тіл-
дің дамуы мен қолданыс аясын 
кеңейту мəселесіне қатысты өз 
ойын айтып, ұсыныстарын ор-
таға салды.

Перизат Құлымбетова бүгінгі 
ұрпақтың алдында тұрған мін-
дет – осы ұлттың негізгі коды 
арқылы қоғамның даму өрісін 
кеңейтетін жаңа дүниелерге қол 
жеткізу екенін атады. Ғылымды 
дамыту арқылы жаңа тəжірибе-

ұлттық құндылықтар, цифрлық 
контент мəселесі туралы ой 
қозғады. Сондай-ақ, қазақ тіліне 
қызығушылықты арттыру, мем-
лекеттік тілді күнделікті өмір-
ге енгізуге қатысты түрлі ұсы-
ныс-пікір ортаға салынды. 

Кездесудің ерекшелігі сол 
– этнос өкілдері қазақ жаста-
рынан қалыспай, мемлекеттік 
тілде еркін сөйледі. Мемле-
кеттік тіл бірлік пен татулыққа 
ұйыстыратын негізгі фактор 
екенін дəлелдеді. 

– Қазіргі таңда қоғам алдын-
да тұрған мəселелердің ішінде-
гі ең өзектісінің бірі – өскелең 
ұрпақты есірткі індетінен аулақ 
ету.  Нашақорлық орға апарып 
жығады. Есірткі саудасын ұй-
ымдастырушылар жасөспірім-
дерді арбап, тез жəне қауіпсіз та-

● АКЦИЯ

Есің болса, есірткіден қаш!
Мемлекет басшысы Қасым-Жомарт Тоқаев «Синтетикалық 

есірткіні өндіру мен таратуға қарсы күрес жалпыұлттық си-
пат алуы керек. Сондықтан нашақорлықпен жəне есірткі биз-
несімен күресудің кешенді жоспарын əзірлеу қажет» деп, нақты 
тапсырма берген болатын. Осыған орай, облыс орталығындағы 
№3 автопарк əкімшілігі мен қалалық ішкі істер бөлімі бірлесіп, 
«Есірткіге қарсымыз!» акциясын ұйымдастырды. Акция бойын-
ша, автобустарға есірткіге қарсы баннерлер ілінді. Одан бөлек, 
№43 автобуста  синтетикалық есірткінің зиянын ескертетін сти-
керлер жапсырылған.

Жəлел ШАЛҚАР,
«Ortalyq Qazaqstan»

быс табуға уəде береді. Өкінішке 
қарай, тəжірибе көрсеткендей, 
бəйгеге басын тіккендерді талқан 
болған тағдыр мен орындалмаған 
армандар күтіп тұрғанын білмей-
ді. Бүгінде есірткі мафиясының 
балаларға қарсы жарияланбаған 
соғысы жүріп жатыр. Жасөспірім-
дер есірткіге байланысты кез кел-
ген манипуляцияға жол берілмей-
тінін білуі керек. Есірткі – бұл 

қылмыс. Қарағанды қаласының 
тұрғындарына нашақорлыққа 
қарсы көрнекі үгіт-насихат жүр-
гізу жəне кəмелетке толмағандар 
арасында саламатты өмір салтын 
белсенді насихаттау мақсатында 
осы акция қолға алынып отыр. 
Қалғанын акция кезінде есірткіге 
қарсы тақырыппен безендірілген 

автобустардан оқып, қанығуға бо-
лады, – дейді Қарағанды қалалық 
ІІБ бастығы Шахназар Салин.

Бұған дейін полицейлер мен 
автопарк бірлесіп, орға жыл-
дам түсіретін алаяқтар туралы 
ескертіп, бірнеше автобусты желі-
ге шығарған болатын. Бұл игі іс – 
сол жұмыстың жалғасы. 

● Жарияланған мақала ав  тор ларының пікірлері ре    дакция көзқарасын біл дір мейді. 
● Жарнамалар мен хабар лан дырулардың маз  мұнына жарнама беруші жауап береді.
● Газетте жарияланған материал дарды сілтемесіз көшіріп басуға болмайды. 
● Материалдың жа риялану ақысы төленген   R

Дайындаған
Жәлел ҚУАНДЫҚҰЛЫ,

«Ortalyq Qazaqstan»
Суреттер ашық дереккөзден

● СУ СПОРТЫ

Алтын алған 
арулар

Қарағандылық әртістік (син-
хронды) әдіспен жүзуші арулар су 
спорт түрлерінен Азия чемпионаты 
аясындағы жарыстарда 12 медаль 
жеңіп алып, айды аспанға бір-ақ 
шығарды.

Ең көп алтын медаль қарағандылық 
жүзушілердің қоржынында, жалпы саны 
– 8, оған 3 күміс пен бір қоланы қосыңыз.

Чемпионат жеңімпаздары жүзуден об-
лыстық олимпиадалық резерв мектебі мен 
жоғары спорт шеберлігі мектебінің тәрби-
еленушілері.

Сегіз санат бойынша 8 алтынға ие 
болған арулар арасында Даяна Жаманша-
лова, Милана Ашаханова, Карина Доцен-
ко, Сания Гибадуллина, Анжелина Горю-
шина, София Ищенко, Варвара Снегирева, 
Аяулым Жақпаева, Перизат Багаева, Құра-
лай Шәріпова, Жансая Шаукенова, Али-
са Таранова, Карина Магрупова, Арина 
Мясникова, Дарина Валиуллина, Дарина 
Валиуллина секілді шебер жүзушілер бар.

● ДЗЮДО

Балуандардың
бағы жанды

Қарағанды қаласындағы Қ.Бай-
шолақов атындағы спорт кешенін-
де дзюдодан жастар арасында 
Қа зақстан Республикасының чем-
пионаты өтті. Жарыста еліміздің 
17 аймағынан келген 500-ден аса 
спортшы бақ сынасты.

Ауқымды жарыстың қорытынды-
сында, кеншілер өлкесінің балуандары 3 
алтын, 1 күміс және 3 қола медальға ие 
болып, медальдар саны бойынша жалпы 
командалық есепте І орынға шықты.

Атап айтсақ, 60 келі салмақта Алдияр 
Кәріғұлов, 52 келі салмақта Аяулым Қай-
рат, +78 келі салмақ дәрежесінде Руслана 
Махатова алтын олжалады.

Бұдан бөлек, 90 келі салмақта Егор Ра-
ков күміс, 73 келі салмақта Айбек Жақашев, 
81 келі салмақта Глеб Азаров, 90 келі сал-
мақта Ұлан Алтаев қоланы қанағат тұтты. 

● ХОККЕЙ

«Сарыарқа» – 
жартылай финалда

Жерлестеріміз «Сарыарқа» хок-
кей клубы тұрақты чемпионаттың 
плей-офф кезеңінде өз алаңында 
ташкенттік «Хумоны» қабылдап, 
3:2 есебімен жеңді. Бұл жеңіс қа-
рағандылықтарға жартылай фи-
налға жол ашты.

Екі команда турнирдің плей-офф ке-
зеңінде алты кездесу өткізіп, төртеуі жер-
лестердің пайдасына шешілді. Бұл ойын 
да алаң иелеріне оңай болған жоқ.

Есепті қарсылас команда ашты. Екін-
ші минутта – Василий Жилов, 24-ші ми-
нутта Павел Синявский көзге түсті. Жер-
лестер үшінші айналымда таразы басын 
теңестірді. 40-шы минутта Никита Жуль-
диков, 49-шы минутта Глеб Зайцев есепті 
2:2-ге жеткізді. Овертайм кезеңінде жер-
лестер сапынан Тимур Шингареев жеңіс 
шайбасын салып, «Сарыарқаны» жарты-
лай финалға алып шықты.

Мерекелік іс-шараға  «Қазақ аналары. 
Дәстүрге жол» қоғамдық бірлестігі және 
«Ханталапай» орталығының қызметкер-
лері ұйытқы болды. «Дала думанда»  ұлт-
тың бірегей құнды да құнтты ұғымдары 
кеңінен насихатталды. Ақзер дастархан 
басына жайғасқан ақкөңіл мейманның қо-
лына су құю сынды іргелі ғұрпы жаңғыр-
ды. Оң қанатта жайылған кереге маңын-
да домбыра, қобыз, шаңқобыз, сыбызғы 
сынды қасиетті аспаптары мен кәде-сый 
көрмесі безендірілді. Арда Алаштың есті 
әні шырқалды. Он бармағынан саз тамған 
дәулескер күйшілер  домбыраның қос 
шегінен шертпе, төкпе күй бебеулетті. 
Бес мың жылдан бермен қарайғы салт-
дәстүр мен тағылымды  тарихқа қаты-
сты сауал-жауап, абыз ақсақалдың бата 
беруі секілді бірқатар кәделі көріністері 
тартымды сахналанды. Онда арнайы ат 
басын тіреген әр қонақ  бір-бірін емен-
жарқын ұлыстың ұлы күнімен құттықтар-
лық, көтеріңкі көңіл-күймен атаулы өнер 
кешінің  барынша биік деңгейде өтуіне 
үлес қосты.

Рухани кештің екі тізгін, бір шылбы-
рын ұстаған Арқаның айтулы да азулы 
асабасы Айтуған Ырысалдин аталы сөз-
бен, ажарлы нақышпен шараның шы-
райын кіргізсе, Елордамыз Астананың 
іргесіндегі «Қосшы» шәрінен арнайы 
келген этно-ансамбль өнерімен халықты 
тәнті етіп, беу дегізді. Облыс әкімінің 
орынбасары Ерлан Құсайын, «AMANAT» 
партиясы жергілікті филиалының төраға-
сы Бекзат Алтынбеков ел ағалары ретінде 
қалың жұртшылыққа ізгі лебіздерін жет-
кізді.

«Дала думанның» дара дүбірі
Тұтас түркіге ортақ ұлық мереке Наурыз – табиғат тылсымы мен ғалам 

ғажайыптарын бір өзінің атауына жиған ерек мейрам.  Ізгіліктің ізі менмұн-
далайтын, шартабақ күннің ақшуақ  сәулесі одан әрмен әрлі болып сезілетін 
Ұлыстың ұлы күні қаймана қазақтың мәдени мұрасын ұлықтап, ұлттық құн-
дылық атаулысын бөлекше қадірлеудің шынайы бір үлбір үлгісіндей. Күн мен 
түн теңеліп, ақ атанның бауырын арқан кескен мезетке орай, «VOGUE» мей-
рамханасында жылдағы дәстүр негізінде  «Дала думан» мерекесі ұйымдасты-
рылды.

Ерқанат КЕҢЕСБЕКҰЛЫ,
«Ortalyq Qazaqstan»

Өрелі іске мұрындық болған ұй-
ымдастыру алқасы төл мәдениетімізді 
өркендету жолындағы ынтамақтастық 
ашықтығы үшін Данияр Қалымбет мыр-
за мен Эльмира Сайлауқызы ханымға 
алғаусыз алғысын білдірді. Сырлы алаңда 
кезектесе өнер көрсеткен мың бұралған 
бишілер мен дауысы алты қырдан асатын 
әйдік әншілер, әр нотада бірлік пен тыл-
сым үйлесім тудырды. Заманауи дыбысқа 
оранған қазақ фольклорының  қанық әуезі 
тыңдарманын музыкалық ғажайып пен 
сиқыр әлеміне жетелегендей күйге бөледі. 

«Дала думан» этно-фольклорлық саз-

ды кеші тек бірыңғай музыкалық қой-
ылым ғана емес, көптен қауышпаған 
жандармен жүздесіп, емін-еркін пікірле-
суге, әсерлі әңгімеге желі тартуға, сай-
ын даланың қадір-қасиетін жан-тәніңіз-
бен сезіне түсуге таптырмас мүмкіндік 
көпіріндей болып көрінді көзге. Осылай-
ша, бұл мәйекті мереке Сарыарқа белінің 
мәдени өміріндегі жарқын оқиға болды, 
көзі қарақты көрерменге ұмытылмас әсер 
мен көл-көсір қуаныш сыйлай алды. Төл 
тарихымыз бен бірегей болмысымызды 
шынайы айшықтай түскендей.  

Сурет ұйымдастырушылардан

Бірінші таймда екі команда да бір-бірі-
не өткір шабуыл ұйымдастыра алмады. 
Ойыншылар допты көп уақыт бойы орта-
лықтан әріге асырмады. Қос тарап қорға-
ныстың әлсіз тұсын аңдысқандай болды. 
Күшейтілген прессингпен өрбіген бірінші 
кезеңнің соңына қарай «Шахтер» сапын-
дағы Антон Толордав өз айып алаңына 
таяу маңда доптан айырылып қалды. Ал, 
астаналықтар өз кезегінде мүмкіндікті 
құр жібермеді. Арбе Маной есімді косово-
лық легионер есеп ашты. 

Екінші тайм біріншіден гөрі қызықты-
рақ болды. Жерлестеріміз кеткен есені 
қайтару үшін шабуылға лап берді. Бірақ, 
ешқандай нәтиже шығара алмады. Қарсы-
лас команданың қақпашысы Никита Кал-
мыков қақпасын жойқын һәм құйтырқы 
соққылардан қорғап қалды. «Шахтер» са-
пындағы Дмитрий Рыжук пен колумбия-
лық Хуан Асприльяда есепті теңестіретін 
мүмкіндік болған. Екі дебютант та ша-
буылдың нүктесін қоя алмады. 

Қарсылас команданың бапкері ойынға 
қатысты өз пікірін білдірді. 

– Екі айдың ішінде команданы жоға-
ры деңгейге көтеру әлбетте мүмкін емес. 
Бірақ, өз командамды Премьер-лигадағы 
алғашқы жеңісімен құттықтаймын. Мау-
сымның алдында біз біршама жұмыстар 
атқардық. Тартысты кездесулерде жеңіске 
жетуге дайындалдық. Осы ойынның 
бірінші таймында басым болғанымызды 
бәрі көрді. Допты көбірек ұстап, жоспа-
рымызды орындауға барынша әрекет 
еттік. Әрекетіміз нәтиже берді. Ал, екін-
ші кезеңде қарсыластарымыз әлдеқайда 
жақсы ойнағанын мойындаймын. Ойын-

● ФУТБОЛ

«Шахтер» айласын асыра алмады
Қарағандылық «Шахтер» футбол клубының бабы мен бағы келіспей тұрған 

секілді. Жерлестеріміз кеше ғана басталған Премьер-лиганың екінші турында 
астаналық «Жеңіс» командасынан 0:1 есебімен жеңіліп қалды. «Жеңіс» коман-
дасы осы Премьер-лиганың дебютанты екенін атап өткен жөн. Ал, бірінші тур-
да Шымкентте «Ордабасыға» есе жіберген едік. Осымен, екі ойын қатарынан 
ұпайсыз қалып отырмыз. 

Ерік НАРЫН,
«Ortalyq Qazaqstan»

ге келмейді. Осыларды қатарға қосу үшін 
«Шахтер» өздері баптаған шәкірттерін 
жан-жаққа бытыратып жіберді. Қазір олар 
басқа клубтарда атой салып жүр, – деді 
Леван Коргалидзе. 

шыларым абдырап қалды. Қақпашымыз 
ерледі. Абырой болғанда гол жібермеді. 
«Шахтер» осымен екінші рет жеңіліп 
отыр. Бірінші ойында «Ордабасынан» 
0:5 есебімен ойсырай ұтылды. Енді, міне, 
бізден де жеңілістің ащы дәмін татты. 
Меніңше, қарағандылық ұжымның бап-
кері көп дүниені ой елегінен қайта өт-
кізуі тиіс.  «Шахтердің» бапкері Игорь 
Солошенконың қарамағында небәрі 5-6 
ойыншы Премьер-лиганың деңгейіне 
сай ойнай алатынын жасырмай айтамын. 
Кейіннен ұжымға алынған Айбар Абдул-
ла мен грузиялық Имед Ашортия және 
колумбиялық Хуан Асприлья, сербиялық 
Филип Стаменкович үмітті ақтап жүр деу-

Екінші турда Қостанайда ең ірі есеп 
тіркелді. Онда «Тобыл» «Елім-ай» коман-
дасымен ойнап, 4:2 есебімен басым түсті. 
«Қайсар» өз алаңында «Қызылжардан» 
0:3 есебімен жеңілді. 

«Шахтерде» әзірге ұпай жоқ. Жерлес-
теріміз Премьер-лиганың 13-і орынында 
тұр. 

«Еуро-2024-тің» плей-офф кезеңіне 
іріктеу ойындары басталуға жақын. 21 на-
урыз күні Қазақстан мен Греция құрамасы 
ойнайды. Осыған байланысты Қазақстан 
Премьер-лигасында үзіліс жарияланбақ. 

Жерлестеріміз 30 наурызда өз алаңын-
да түркістандық «Тұран» командасын қа-
былдайды.

3 ТУР.  30-31 НАУРЫЗ

Ордабасы – Қайрат
Астана – Елім-ай
Ақтөбе – Жеңіс
Қызылжар – Тобыл
Атырау – Жетісу
Мақтарал – Қайсар
Шахтер – Тұран

4 ТУР.  06-07  СӘУІР

Ақтөбе – Атырау
Қайрат – Жетісу
Қызылжар – Жеңіс
Тобыл – Мақтарал
Шахтер – Астана
Елім-ай – Қайсар
Тұран – Ордабасы

5 ТУР.  20-21 СӘУІР

Ордабасы – Қызылжар
Астана – Тобыл
Қайрат – Ақтөбе
Қайсар – Атырау
Мақтарал – Елім-ай
Жетісу – Шахтер
Жеңіс – Тұран

Бүгінде қазақстандық боксшылар 
2024 жылғы Олимпиада ойындарына 
лицензия беретін жарысқа қатысып жа-
тыр. Геннадий Головкин бір күн бұрын 
Бусто-Арсицио қаласына арнайы келіп, 
бейресми жағдайда құрама мүшелеріне 
ақыл-кеңесін айтып, іріктеу додасының 
ең жауапты сәті алдында қолдау білдірді.

– Мен мұнда тек біздің команданы 
қолдау мақсатында ғана келдім. Иә, өзім 
де бір кездері дәл өзіңіздің орныңызда 
болған қарапайым адам едім. Соны сіздер 
сезінсе екен деген ниет. Ендігіде әрқай-
сыңыздың қос иығыңызда зор жауапкер-
шілік бар. Спортшы ол зілмауыр жүк пен 
селкеусіз сенімді ақтап, рингке шыққанда, 
барлық үш раундта да, әр минутты мүлт 
жібермеген маңызды. Қазақ бокс мектебі 
әлемдегі  үздіктер қатарында. Бұл баған-
нан бір мысқал төмендемей, осы жеңісті 
жолды жалғастыру үшін күш-жігерімізді 
сарп етуіміз керек. Сіз бен біз – бір коман-
дамыз! Әрдайым  әр құрама мүшесінің 
жанынан табылып, қолдау білдіретініме 
сеніңіздер! – деді Геннадий Геннадьевич 
боксшылар мен жаттықтырушыларға. 

Ол командалық рухты жоғалтпай, басты-
сы, құраманың Қазақстан байрағын төмен-
детпеу қажеттігін де қаперге салды. Ал, 
боксшылар өз кезегінде Ұлттық олимпиада 
комитетінің президентіне арнайы келіп жі-
герлендіргені үшін риясыз алғыс айтты.

– Сіздің бұл рухани қолдауыңызға бек 
разымыз, әрі  команда мүшелері осындай 
жауапты шақта өзіңізбен жүздескеніне де 
дән риза. Міндетіміз біреу – ол  лицензия 
алу. Осы жолда қос қолымыздан келген-
нің бәрін жасаймыз! – деп тұжырды сөзін 
ерлер командасының капитаны Асланбек 
Шымбергенов.

Өз тілшімізден

● БОКС

«Біз – бір 
командамыз!»

Ұлттық олимпиада комитетінің 
президенті Геннадий Головкин Ита-
лияда бокстан Қазақстан құрама-
сымен кездесіп, алдағы кездесулер 
алдында сәттілік тіледі.

